
It-talba tar-Ruzarju

Sa ftit snin ilu, kull filghaxija f"Ghawdex taghna kien ikollna kor kbir li jghanni ghanja helwa! Kont
tista’ tghaddi mit-toroq hiemda ta’ gziritna u tisma’ lill-familji taghna jghannu s-sinfonija tar-Ruzarju!
Kienet drawwa sabiha li I-familja tingabar flimkien, uhud minnhom anke gharkupptejhom, madwar ix-
xbieha ta’ Marija ta’ Nazaret, Omm Alla u Omm taghna, u flimkien jitolbu bit-talba tar-Ruzarju.

Huwa fatt i z-zminijiet inbidlu. Il-hin taghna gsar. Ikun sar tard filghaxija u hafna jkunu ghadhom
qgeghdin jingabru mill-iskola u mix-xoghol. Aghar minn hekk, naqas ukoll il-gost tat-talb, biex ma
nghidx il-gost ta’ Alla! Flimkien mal-hafna hsejjes li hawn madwarna, li mhux biss jghejjuna imma
jahtfulna 1-hemda li nehtiegu biex nitolbu, gie li zzarzar " widnejna 1-ghajta li “Alla miet”!

Dan kollu jikkonferma kemm sar urgenti 1i niehdu t-talb bis-serjeta! Minghajr l-ossignu I-pulmuni
jinxfu u l-bniedem jifga! It-talb huwa l-ossignu spiritwali ghalina individwalment u ghall-familji
taghna.

Ghalhekk, issa li bdejna x-xahar ta’ Mejju, nappella lil kull familja biex, anke jekk b’diffikulta,
nergghu niffurmaw dan il-“kor” u fid-djar taghna terga’ tibda “titkanta” l-ghanja smewwija tar-
Ruzarju. Inheggeg lill-genituri biex kif kuljum jigbru lil uliedhom mal-mejda ghall-ikel, isejhulhom
ukoll biex bhala familja jfahhru lil Alla u lill-Madonna bit-talba tar-Ruzarju. Hekk f’din l-iskola ta’
talb, il-mizzewgin isibu l-qawwa biex izommu shih u sal-ahhar l-impenji konjugali taghhom; il-membri
tal-familja jitharrgu f’dawk l-atteggjamenti mehtiega biex igaddsu s-so¢jeta mhedda mir-riskju tal-
bruda spiritwali u li qed “tmut” ghal Alla.

I1-Beatu Gwanni Pawlu II kien qalilna li jekk il-familji Nsara jergghu jiskopru I-gmiel tar-Ruzarju, dan
ikun mezz effikaci biex jintrebhu l-effetti gerrieda tal-krizijiet epokali (ara, Rosarium Virginis Mariae,
6), fosthom insemmi I-krizi ta’ fidi u tal-familja li ghandna fil-komunita Nisranija.

Issa li bdejna I-Erbghat tal-Madonna bi thejjija ghall-festa tat-Tlugh taghha fis-Sema bir-ruh u 1-gisem,
nistieden lill-familji biex izommu ghal qalbhom id-drawwa qaddisa taghna I-Ghawdxin 1i kull nhar ta’
Erbgha naghmlu zjara lill-Madonna fis-Santwarju Ta’ Pinu. Bhas-sena l-ohra, matul dawn 1-Erbghat
jien ser nidhol Ta’ Pinu biex fid-8.45p.m. nghid ir-Ruzarju, u kull darba ngedded l-affidament tal-
familji taghna lill-Madonna. Tkun haga sabiha jekk niltaqghu flimkien hemmhekk.

Bl-interc¢essjoni tal-Madonna Ta’ Pinu, Sultana tal-Familja, nitlob fugkom ilkoll u fuq il-familji kollha
taghna l-barka tas-Sema.

Moghtija mill-Kurja tal-Isqof, Rabat, Ghawdex, illum il-Hamis 5 ta’ Mejju 2011.

